
ATLAS SONORU DE LA LLINGUA ASTURIANA 

[Encuestador]: -¿Y por qué nun podían salir las utres del pozu?, ¿por qué 
nun podían salir?, ¿porque se fartucaban o por qué? 

[Antón]: -Pues nun podían salir porque eran mui pesadas, hombre, ya 
metíanse aonde no[n] eran pa salire, eran mui pesadas, ya ellas metíanse a comer, 
pero despuós no[n] eran pa salire ... 

[Encuestador]: -¿De qué?, ¿de la fartura? 
[Antón]: -Claro, ya que taban ... eran mui pesadas, ya que nun ... tenían 

que salir y nun había aire bastante pa ellas alevar, ya espués tirában-ys cuetos 
los rapazones cuando taban endientro comiendo ... ¡plas!, ¡pos!, ya matábanlas 
allí. 

10. L'adúltera regaña al cura 
• Llugar: Villuarrí, TAMEZA. 
• Narradora: Domitila García Fernández, unos 70 años (2002). 
• Recopilador : Ambás. 

ra Xuan ya María, ya Xuan díxo-y a María ... 
-¡Ah, María!, dizme la xente que t'entiendes col cura. 

-¡Guoi, qué mintira tan grande! Mañana cuando él tea findiendo vamos allá ya 
voi a tratalu bien mal. 

Ya l'otru día fuonon ya taba'l cura findiendo ya llegaron, ya díxo-y ella: 
-¡Ah, faldourión de las mias faldas, 
afilador de las mias ñalgas, 
padre de los mious neños, 
de los grandes ya de los pequeños. 
A las andadas que anduviemos 
hemos de volver a andar! 

Ya díxo-y Xuan: 
-Anda, María, vamos pa casa que yá-y dixisti bastante. ¡Xenti más 
mala! 

